
Д О: ОСНОВНО ЈАВНО ОБВИНИТЕЛСТВО – СКОПЈЕ 
           ул. „Кеј Димитар Влахов“ б. б. – 1000 Скопје 
           тел.: 02/31-33-417 | факс: 02/31-33-417 
           www.jorm.mk | jorm@jorm.org.mk 
 

 

КРИВИЧНА ПРИЈАВА 
 
 

ПРОТИВ: 1. АРТАН ГРУБИ ОД СКОПЈЕ (ИЗВРШИТЕЛ) – ВО СВОЈСТВО НА                                   

                                СЛУЖБЕНО ЛИЦЕ 
МИНИСТЕР ЗА ПОЛИТИЧКИ СИСТЕМ И ОДНОСИ МЕЃУ ЗАЕДНИЦИТЕ   
Службена адреса [на работно место на првопријавениот]: 
ул. „Филип Втори Македонски“ бр. 11 – 1000 Скопје 
www.mpsoz.gov.mk | cabinet@mpsoz.gov.mk | тел: 02/311-4397 

 

        2. БЕКИМ ЛИМАНИ ОД СКОПЈЕ (СОУЧЕСНИК)  
СОПСТВЕНИК НА ФИРМАТА „ЕУРО КОМ ЛАЈТНИНГ“ 
Службена адреса [на работно место на второпријавениот]: 
ул. „Серава“ бр. 63 – Општина Чаир, Скопје 

  
ПОДНОСИТЕЛ: ПОЛИТИЧКА ПАРТИЈА ЛЕВИЦА 

бул. „Јане Сандански“ бр. 113-А/4 – Аеродром, 1000 Скопје 
ЕМБС: 7108192 | ЕДБ: 4044016512070 
Трансакциска с-ка: 300000004515386 – Комерцијална банка 
www.levica.mk | contact@levica.mk | тел. 075/885-645 

 
 

ОСНОВ: ПРОТИВПРАВНО СТЕКНУВАЊЕ И ПРИКРИВАЊЕ ИМОТ – КАЗНИВО ПО ЧЛ. 359- 
                     А ОД КЗ, В.В. СО ЧЛ. 24 ОД КЗ 
 
 

 

 I. Правен основ за пријавување 

 

Оваа кривична пријава ја поднесуваме согласно член 273, став 3 

[„Пријавување кривични дела“] и чл. 274, ст. 1 [„Поднесување на пријава“] од 

Законот за кривична постапка (Сл. весник на РМ бр. 150/2010 и 100/12, 142/16, 

193/16, 198/18). 

II. Фактички опис на делото 

 

 На ден 22 јули 2023 година, околу 03.30 часот, на ул. „Струмичка“ во 

скопската Општина Чаир, опожарено е патничко возило Ауди со скопски 

регистарски таблички кое се поврзува со актуелниот Министер за политички 

систем и односи меѓу заедниците, а воедно и вицепремиер – г. Артан Груби. 
 

ДОКАЗ 1:  https://360stepeni.mk/opozhareno-vozilo-vo-chair-poveke-mediumi-go-
povrzuvaat-so-vitsepremierot-grubi/ 

 

На ден 22.07.2023, во 14:43 часот, Министерот за надворешни работи во 
Владата на РМ – г. Бујар Османи, објавува Фејсбук статус со кој кажува дека е 
запалено возилото на, тогаш „првиот вицепремиер“ и Министер за политички 
систем и односи помеѓу заедниците, Артан Груби. Во својата Фејсбук објава тој 
дословно пишува: 

Бесен сум на веста за одвратниот чин – палењето на возилото на 
вицепремиерот Груби. Ова го кажувам не само како министер, туку и како 
загрижен граѓанин, за да го осудам овој чин на подметнување пожар. Во 
цивилизарано општество нема место за насилство и таквите постапки 
никогаш не може да бидат изговор. 
 

ДОКАЗ 2: https://www.facebook.com/bujar.osmani.942/posts/2097053013831924?re

f=embed_post 

 

На ден 22.07.2023, во 14:50 часот, седум минути по објавата на Бујар 
Османи, Министерот за економија – г. Крешник Бектеши на својот Фејсбук 
профил пишува своја објава со која изразува жалење за нападот над 
вицепремиерот Артан Груби и повикува на сеопшта осуда на настанот. Конретно 
во својата Фејсбук објава Бектеши пишува – цитирам: 

Изразувам жалење за обидот за напад на првиот вицепремиер Артан 
Груби. Сите заедно како општество мораме да ја осудиме оваа 
неприфатлива постапка која го нарушува имиџот на државата и создава 
неизвесност кај нашите граѓани. Се надевам дека надлежните органи ќе го 
истражат овој случај и што поскоро ќе ги изведат сторителите на оваа 
акција пред лицето на правдата. 
 

ДОКАЗ 3: https://www.facebook.com/MinisterKreshnikBekteshi/posts/82733292542
5512?ref=embed_post 
 

На 22.07.2023, во 18:49 часот, четири часа по објавите на министрите за 
надворешни работи и економија, Османи и Бектеши, Друштво за аудио и видео 
продукција „360 СТЕПЕНИ“ ДОО Скопје и Здружение на граѓани „360 СТЕПЕНИ“ 
Скопје, објавија вест за реакциите на Османи и Бектеши по повод палењето на 
Аудито на Артан Груби со наслов: „Османи и Бектеши го осудија ‘палењето на 
возилото и обидот за напад врз Груби’“! 

ДОКАЗ 3: https://360stepeni.mk/osmani-i-bekteshi-go-osudija-paleneto-na-voziloto-i-
obidot-za-napad-vrz-
grubi/?fbclid=IwAR00X4PPunOzh_rkqFrRVzuS2b6YoxUQNMVfSL6ykXhv7Tqe
sX-WVcveLOI 

 

* * * 
 
Членот 82, ст. 1, в. в. со чл. 109, ст. 1, ал. 1 од  Законот за спречување на 

корупција и судир на интереси (Сл. весник на РМ бр. 12/2019), вели дека избрано 

или именувано лице... замениците на претседателот на Владата на Република 

Македонија, министрите и генералниот на Владата на Република Македонија, 

заради извршување на работни задачи на посебен советник, при изборот, 

именувањето назначувањето, односно вработувањето, а најдоцна во рок од 30 

дена од денот на изборот, именувањето, назначувањето односно вработувањето 

поднесува Изјава за имотна состојба и интереси. 

Членот 82, ст. 2, ал. 1 од  Законот за спречување на корупција и судир на 

интереси вели дека изјавата за имотната состојба и интереси треба да содржи 

детален попис на недвижен имот, подвижни предмети со вредност што 

надминува износ од дваесет просечни нето плати во претходниот тримесечен 

период, хартии од вредност, побарувања и долгови, како и друг имот што е во 

негова сопственост, или сопственост на членовите на неговото семејство, со 

наведување на основот на стекнување на пријавениот имот. 

 

Министерот за политички систем и односи помеѓу заедниците, Артан 

Груби, спротивно на законската обврска не го пријавил опожареното Ауди во 

изјавата за имнотна состојба и нтереси (законски именувана и како анкетен 

лист). 
 

ДОКАЗ 5: https://emagazin.mk/krie-li-grubi-imot-kakvo-vozilo-pri-avil-vo-negoviot-
anketen-list/ 

 
  ДОКАЗ 6:      Увид во анкетниот лист на Артан Груби во Државната комисија за 

спречување на корупцијата 

 
Со цел да го прикрие Аудито, да не го пријави во анкетен лист, Министерот 

за политички систем и односи помеѓу заедниците, Артан Груби, со помош на 
Беким Лимани, возилото го завел како сопственост на Беким Лимани. 

  

ДОКАЗ 7: https://360stepeni.mk/foto-firmata-od-audito-na-grubi-so-eden-

vraboten-lani-svrtela-4-2-milioni-evra/ 

III. Службенички казнени дела 

 

 Со ваквите нивни безобразни, умислени, неетички, пакоснички, штетни и 

малициозни противправни дејствија (лат. act humana ilicitа) – во целост се 

исполнети условите за кривичен прогон по службена должност (ex officio) на 

пријавените и тоа за сторено потешко кривично дело, инкриминирано во 

Посебниот дел на консолидираниот Пречистен текст на Кривичниот законик (Сл. 

весник на РМ бр. 37/1996 и 80/99, 4/02, 43/03, 19/04, 81/05, 60/06, 73/06, 7/08, 

139/08, 114/09, 51/11, 135/11, 185/11, 142/12, 166/12, 55/13, 82/13, 14/14, 

27/14, 28/14, 115/14, 132/14, 160/14, 199/14, 196/15, 226/15, 97/17, 170/17, 

248/18, 36/23 и 188/23), и тоа во Глава XXX [Кривични дела против службената 

должност]: 

ПРОТИВПРАВНО СТЕКНУВАЊЕ И ПРИКРИВАЊЕ ИМОТ –  
казниво по чл. 359 - а од КЗ, в.в. со чл. 24 од КЗ. 

(1) Службено лице или одговорно лице во јавно претпријатие, јавна 
установа или друго правно лице што располага со државен 
капитал, кое спротивно на законската должност за пријавување 
на имотната состојба или нејзина промена ќе даде лажни или 
непотполни податоци за својот имот или имотот на членовите 
на неговото семејство, кој во значителна вредност ги надминува 
неговите законски приходи, ќе се казни со затвор од шест месеца 
до пет години и со парична казна. 

 

ПОМАГАЊЕ –  
казниво по чл. 24 од КЗ 

(1) Тој што на друг со умисла ќе му помогне во извршување на кривично 
дело ќе се казни како да го сторил самиот, а може да се казни и 
поблаго. 

(2) Како помагање во извршувањето на кривично дело ќе се смета 
особено: давање совети или упатства како да се изврши 
кривичното дело, ставање средства за располагање на 
сторителот за извршување на кривичното дело, отстранување на 
пречките за извршување на кривичното дело, како и однапред 
ветено прикривање на кривичното дело на сторителот, на 
средствата со кои е извршено кривичното дело, на трагите на 
кривичното дело или на предметите прибавени со кривичното 
дело. 

IV. Законско битие на делото 

 

а) Објективно битие – според законскиот опис: 

- ДДеејјссттввииееттоо  ннаа  ииззвврршшуувваањњее  

Дејствието на извршување е давањето, спротивно на законската должност 

за пријавуање на имотната состојба или нејзина промена, лажни или 

непотполни податоци за имотот на сторителот или за имотот на членовите на 

неговото семејство, кој во значителна вредност ги надминува неговите приходи. 

Упатувањето на законската должност се однесува на почитување на 

одредбите на Законот за спречување на корупција и спречување на интереси, кои 

се однесуваат на должноста за пријавување на имотот и неговите промени 

(пополнување на анкетен лист). 

Неправото на делото паѓа врз дејствието што се состои во давање лажни 

податоци или прикривање на изворите на приходите на сторителот. 

Делото се извршува со давање лажни или непотполни податоци, со што се 

повредува должносста на сторителот, утврдена со споменатиот закон, за 

транспарентно и вистинито прикажување на неговата имотна состојба.1 

- ИИззвврршшииттеелл  ннаа  ддееллооттоо  ее  службено лице.2 

 

б) Субјективно битие – Делото е умислено. 

 

*** 

 Предвид погоре изнесеното, а поради постоење поголем степен на извесно 

и основано сомневање дека првопријавениот свесно и злонамерно го сторил 

делото за кое се терети, а второпријавениот свесно и злонамерно му помогнал во 

извршување на делото кое пак се гони ex officio, до Вас – како првостепен орган 

надлежен за гонење на кривични дела по службена должност – ја доставуваме 

оваа издржана Кривична пријава, поткрепена со докази, со полна верба дека ќе 

постапите по истата bona fide и, согласно Вашите должности и надлежности во 

предистражна и истражна постапка, предвидени со ЗКП (2010), истата понатаму 

 
1 Така и проф. д-р Владо Камбовски и проф. д-р Никола Тупанчевски, Казнено право – Посебен 

дел, петто, изменето и дополнето издание, Правен факултет “Јустинијан I” – Скопје, Скопје, 2011, 
стр. 496. 

2 Според чл. 122, ст. 4, точка в) од КЗ (1996): „Како службено лице, кога тоа е означено како 
сторител на кривично дело се смета: а) Претседателот на Република Македонија, поставените 
амбасадори и други претставници на Република Македонија во странство и именувани лица од 
претседателот на Република Македонија; избран или именуван функционер во и од Собранието 
на Република Македонија, во Владата на РМ, во органите на државната управа, во судовите, 
Јавното обвинителство, Судскиот совет на РМ, Советот на јавните обвинители на РМ и други 
органи и организации што вршат определени стручни, управни и други работи во рамките на 
правата и должностите на Републиката, во единиците на локалната самоуправа, како и лица кои 
постојано или повремено вршат службена должност во овие органи и организации...“; 

судски ќе ја процесуирате, а нас – како подносител – повратно писмено ќе не 

известите, како би можеле да ги искористиме и преостанатите правни средства 

кои ни стојат на располагање. 

 Сметаме дека ноторно и во целост се исполнети сите таксативно наведени 

законски услови за кривичен прогон за конкретното сериозно кривично дело – 

по принципот numerus clasusus – па за таа цел, во прилог Ви доставуваме и Листа 

со предлог-докази, нумерирани според редните броеви дадени погоре во 

текстот, од кои јасно се утврдува дека пријавените се сторители на посоченото 

кривично дело од КЗ. 

* 

 НАПОМЕНА: Заради целосно расветлување на овој кривично-правен 

настан, предлагаме, бараме и инсистираме да се изврши неопходниот распит на 

пријавените како и распит на Бујар Османи и Крешник Бектеши in concreto! 

 

 

 

Д О К А З И [ВО ПРИЛОГ]: 

- Листа на докази (онака како што се нумерирани хиперлинковите во 
поднесокот); 

- Увид во Анкетниот лист во ДКСК за првопријавениот; 
- Распит на Артан Груби [задолжително]; 

- Распит на Беким Лимани [задолжително]; 

- Сослушување на Бујар Османи – во својство на сведок [задолжително]; и 

- Сослушување на Крешник Бектеши – во својство на сведок [задолжително]. 

 

 

 

 

 

 

С к о п ј е 

14.02.2024 

П р и ј а в у в а ч: 

ПП ЛЕВИЦА 
 

Застапник по закон:  

проф. д-р Димитар Апасиев – претседател 

(Пратеник во Собранието на РМ) 

 

_______________________________________ 

 


